
I merumuskan bahawa perdagangan dua 
hala Malaysia-AS tertumpu pada produK 
elektronik dan perdagangan dua hala itu 
berpihak kepada Malaysia. 

Senario yang sebaliknya berlaku bagi 
perdagangan perkhidmatan an tara AS 
dengan Malaysia. Berdasarkan data USITC, 
eksport perkhidmatan komersial swasta 
oleh AS ke Malaysia bernilai AS$I.2 bilion 
pada tahun 2004, berbanding importnya 
yang bernilai AS$0.7 bilion. Ini bererti, 
AS merupakan pengeksport bersih dalam 
perdagangan perkhidmatan. Dalam pada 
itu, jualan perkhidmatan firma AS yang 
berpangkalan di Malaysia ialah kira-kira 
AS$1.5 bilion. Ringkasnya, perdagangan 
perkhidmatan antara AS dengan Malaysia 
memihak kepada AS. 

Dalam konteks pelaburan antarabangsa, 
AS merupakan pelabur langsung asing 
yang terpenting di Malaysia. Menurut data 
USITC, stok pelaburannya pada tahun 2004 
ialah kira-kira AS$9 bilion dan tertumpu 
dalam industri pengilangan (khususnya 
sub-industri elektronik) dan perlombongan. 
lni juga disokong dengan data MIDA. AS 
merupakan pelabur terbesar di Malaysia 
dengan pelaburan langsung asing (FDI) 
yang diluluskan berjumlah RM14 bilion 
atau 19 peratus daripada jumlah FDI yang 
diluluskan yang bernilai RM77 bilion. 
Selain AS, Jerman, Jepun, Singapura, dan 
United Kingdom adalah pelabur penting di 
Malaysia. FDI mempunyai peranan yang 
penting penjanaan pertumbuhan ekonorni 
Malaysia. 

Skop Rundingan FTA 
Malaysia-AS 

Di bawah rundingan perjanjian FTA 
Malaysia-AS, perunding AS tertumpu 
kepada aspek yang berikut: 

• Halangan tarif dan bukan tarif ke 
atas perdagangan barangan. 

• Pertingkatkan prosidur kastam, 
peraturan origin, dan kerjasama 
dalam penguatkuasaan. 

• Langkah kebersihan (untuk manusia 
dan haiwan) dan phyto-kebersihan 
(untuk tumbuh-tumbuhan) . 

• Halangan teknikal ke atas 
perdagangan. 

• Perlindungan hak harta intelek 
kepada pelabur AS. 

• Akses pasaran dan ketelusan dalam 
perdagangan perkhidmatan. 

• Layanan adil ke atas pelabur AS dan 
setaraf dengan pelabur tempatan. 

• Elektronik-dagang yang bebas 
daripada duti kastam dan 
diskriminasi. 

• Perolehan dan kontrak kerajaan yang 
adil dan tel us. 

• Ketelusan, anti-korupsi, dan 
reformasi peraturan. 

• Dasar persaingan yang adil dan telus. 
• Mekanisme perlindungan dalam 

perdagangan jika terdapat ancaman 
kepada industri tempatan. 

• Alam sekitar yang lebih selamat. 
Buruh, termasuk buruh kanak-kanak. 

• Peyelesaian pertikaian perdagangan 
di peringkat Kerajaan- Kerajaan. 

Matlamat utama yang ingin dicapai 
oleh perunding AS ialah mendapatkan 
akses pasaran dalam industri yang selama 
ini diberi perlindungan oleh kerajaan, ter
utamanya industri automotif, kewangan, 
telekomunikasi, farmasi, dan perolehan 
kerajaan. Dengan memperoleh akses pasa
ran itu, kedudukan defisit imbangan daga
ngan AS itu boleh dibaiki menerusi pening
katan eksportnya ke Malaysia. Peningkatan 

eksport itu secara langsung akan mewujud
kan peluang pekerjaan dalam industri tem
patan yang berkaitan di AS dan membantu 
mengatasi masalah penganggurannya. 

Intisari perjanjian dua hala FTA 
Malaysia-AS ialah masing-masing tidak 
mengenakan sebarang halangan dagangan 
ke atas barang dan perkhidmatan di antara 
kedua-dua negara Pada masa yang sarna, 
Malaysia dan AS mengekalkan regim tarif 
masing-masing ke atas barang dan perkhid
matan daripada negara ketiga. 

Perjanjian dua hala FTA Malaysia-AS 
telah mendapat sokongan padu daripada 
kalangan pertubuhan perniagaan di AS 
(seperti National Association of Manufacturers, 
United States Chamber of Commerce, Coalition 
of Services Industries, American Council 
of Life Insurers, Biotechnology Industry 
Organization, dan Time Warner) dan juga 
yang berpangkalan di Malaysia (seperti 
United States-A SEAN Business Council 
dan The American Malaysian Chamber of 
Commerce). Sokongan dan pandangan 
positif daripada pertubuhan perniagaan itu 
boleh dirumuskan seperti berikut: 

• Mewujudkan peluang baru kepada 
pengilang, petani dan pembekal 
perkhidmatan AS di pasaran Malaysia 
khususnya dalam sektor komputer 
dan teknologi tinggi, telekomunikasi, 
perkhidmatan kewangan, tenaga, 
agihan, farmasi, audio-visual, 
perolehan dan kontrak Kerajaan. 
• Firma AS dapat tingkatkan 
kecekapan, meluas dan 
mempelbagaikan pangkalan 
pengeluaran mereka di Asia Timur, 
dan menurunkan kos uuntuk bersaing 
dalam pasaran Asia dan pasaran lain. 
• Mengukuhkan kerjasama ekonorni 
dengan Malaysia dan sekuriti di Asia . 

Jadual 1 :Eksport dan Import AS ke dan dari Malaysia, purata tahunan bagi tempoh 1996-2005 (AS$ juta) 

Jcnis produk 

Bahan Kimia 

Makanan 

Minuman dan Tembakau 

Bahan Mentah Tidak Boleh Dimakan 

Barang Keluaran Kilang 

Minyak, Lemak Binatang dan Sayuran 

Pelbagai Urusniaga Dan Barangan 

Bahan api galian, pelincir, dan lain-lain 

Pelbagai Barangan Keluaran Kilang 

Elektronik (termasuk Jentera dan 
Kelengkapan Pengangkutan 

jumlah 

Eksport AS$ 
juta 

523 

254 

59 

198 

401 

6 

199 

22 

731 

7,644 

10 037 

Sumber: United States International Trade Commission (USITC) 

